
ABBOZZ TA’ RIZOLUZZJONI LEGIZLATTIVA TAL-PARLAMENT EWROPEW

dwar l-abbozz ta’ decizjoni tal-Kunsill dwar il-konkluzjoni, f’isem 1-Unjoni, tal-Ftehim
bejn I-Unjoni Ewropea u I-Konfederazzjoni Zvizzera dwar ir-regoli supplimentari fir-
rigward tal-Istrument ghall-Appogg Finanzjarju ghall-Gestjoni tal-Fruntieri u 1-Politika
dwar il-Vizi, bhala parti mill-Fond ghall-Gestjoni Integrata tal-Fruntieri, ghall-perjodu
2021-2027

(12122/2023 — C9-0461/2023 — 2023/0229(NLE))

(Approvazzjoni)

1l-Parlament Ewropew,
— wara li kkunsidra l-abbozz ta’ dec¢izjoni tal-Kunsill (12122/2023),

— wara li kkunsidra l-abbozz ta’ Ftehim bejn 1-Unjoni Ewropea u 1-Konfederazzjoni
Zvizzera dwar ir-regoli supplimentari fir-rigward tal-Istrument ghall-Appogg
Finanzjarju ghall-Gestjoni tal-Fruntieri u I-Politika dwar il-Vizi, bhala parti mill-Fond
ghall-Gestjoni Integrata tal-Fruntieri, ghall-perjodu 2021-2027 (12120/2023),

— wara li kkunsidra t-talba ghal approvazzjoni pprezentata mill-Kunsill skont 1-
Artikolu 77(2), I-Artikolu 218(6), it-tieni subparagrafu, punt (a), u I-Artikolu 218(7) tat-
Trattat dwar il-Funzjonament tal-Unjoni Ewropea (C9-0461/2023),

— wara li kkunsidra 1-Artikolu 105(1) u (4) u I-Artikolu 114(7) tar-Regoli ta’ Pro¢edura
tieghu,

— wara li kkunsidra r-rakkomandazzjoni tal-Kumitat ghal-Libertajiet Civili, il-Gustizzja u
l-Intern (A9-0000/2024),

1. Jaghti l-approvazzjoni tieghu ghall-konkluzjoni tal-ftehim;

2. Jaghti istruzzjonijiet lill-President tieghu biex tghaddi 1-pozizzjoni tal-Parlament lill-
Kunsill u lill-Kummissjoni, kif ukoll lill-gvernijiet u lill-parlamenti tal-Istati Membri u
tal-Konfederazzjoni Zvizzera.

NOTA SPJEGATTIVA

a. Sfond

Ir-Regolament (UE) 2021/1148 tal-Parlament Ewropew u tal-Kunsill li jistabbilixxi 1-Istrument
ghall-Appogg Finanzjarju ghall-Gestjoni tal-Fruntieri u I-Politika dwar il-Vizi ghall-perjodu
2021-2027 (ir-Regolament BMVI) gie adottat fis-7 ta’ Lulju 2021.

L-ghan tar-Regolament BMVI huwa li jkun hemm solidarjeta permezz tal-assistenza finanzjarja
lil dawk 1-Istati (Membri) li japplikaw id-dispozizzjonijiet tal-acquis ta’ Schengen fir-rigward
tal-fruntieri esterni. Dan jikkostitwixxi zvilupp tal-acquis ta’ Schengen li fih jipparte¢ipaw il-
pajjizi assocjati mal-implimentazzjoni, l-applikazzjoni u l-izvilupp ulterjuri tal-acquis ta’
Schengen (il-“pajjizi asso¢jati ma’ Schengen” jew il-“pajjizi assoc¢jati”).

Fil-11 ta> Awwissu 2021, il-Konfederazzjoni Zvizzera nnotifikat id-de¢izjoni taghha li tacéetta
l-kontenut tar-Regolament BMVI u li timplimentah fl-ordni legali intern taghha. II-
Kummissjoni pprezentat il-proposta ghal decizjoni tal-Kunsill dwar 1-iffirmar ta’ Ftehim bejn
1-UE u 1-Konfederazzjoni Zvizzera dwar ir-regoli supplimentari fir-rigward tal-istrument ghall-
appogg finanzjarju ghall-gestjoni tal-fruntieri u I-politika dwar il-vizi qabel ma rc¢eviet in-
notifika Zvizzera dwar l-issodisfar tar-rekwiziti kostituzzjonali taghha biex tevita li tqassar iz-
zmien tal-applikazzjoni attwali tar-Regolament BMVI fl-1zvizzera. F’konformita mal-premessa
75 tar-Regolament BMVI, il-konkluzjoni ta’ tali arrangament ghandha ssehh wara li I-pajjiz
ikkonc¢ernat ikun gharraf bil-miktub li gew issodisfati r-rekwiziti interni kollha tieghu.

Il-paragrafu 6 tal-Artikolu 7 tar-Regolament BMVI jipprevedi 1i ghandhom isiru
“arrangamenti” 1i jispecifikaw in-natura u l-modi ta’ parte¢ipazzjoni fil-BMVI tal-pajjizi
assoc¢jati mal-implimentazzjoni, l-applikazzjoni u l-izvilupp tal-acquis ta’ Schengen,
f’konformita mad-dispozizzjonijiet rilevanti tal-ftehimiet ta’ asso¢jazzjoni rispettivi. Dawn 1-
arrangamenti jiehdu l-forma ta’ ftehimiet konkluzi mill-Unjoni mal-pajjizi asso¢jati ma’
Schengen f’konformita mal-Artikolu 216 tat-TFUE.

Fil-21 ta’ Frar 2022, il-Kunsill awtorizza lill-Kummissjoni biex tiftah negozjati' mal-Izlanda,
mar-Renju tan-Norvegja, mal-Konfederazzjoni Zvizzera u mal-Prinéipat tal-Liechtenstein
ghall-arrangamenti dwar il-kontribuzzjonijiet finanzjarji ta’ dawk il-pajjizi u r-regoli
supplimentari mehtiega ghall-partecipazzjoni taghhom fl-Istrument ghall-Appogg Finanzjarju
ghall-Gestjoni tal-Fruntieri u I-Politika dwar il-Vizi ghall-perjodu 2021-2027, inkluzi
dispozizzjonijiet 1i jizguraw il-protezzjoni tal-interessi finanzjarji tal-Unjoni u s-setghat ta’
awditjar tal-Qorti tal-Awdituri, li ghandhom jigu konkluzi skont ir-Regolament
(UE) 2021/1148 tal-Parlament Ewropew u tal-Kunsill>. In-negozjati mal-Konfederazzjoni

! 1d-Decizjoni tal-Kunsill (UE) 2022/442 tal-21 ta’ Frar 2022 li tawtorizza I-ftuh ta’ negozjati mal-Izlanda, ir-
Renju tan-Norvegja, il-Konfederazzjoni Zvizzera u I-Prin¢ipat tal-Liechtenstein bil-hsieb li jigu konkluzi ftehimiet
bejn 1-Unjoni Ewropea u dawk il-pajjizi dwar regoli supplementari fir-rigward tal-Istrument ghall-Appogg
Finanzjarju ghall-Gestjoni tal-Fruntieri u I-Politika dwar il-Vizi, bhala parti mill-Fond ghall-Gestjoni Integrata tal-
Fruntieri (GU L 90, 18.3.2022, p. 116).

2 Ir-Regolament (UE) 2021/1148 tal-Parlament Ewropew u tal-Kunsill tas-7 ta’ Lulju 2021 li jistabbilixxi, bhala
parti mill-Fond ghall-Gestjoni Integrata tal-Fruntieri, I-Istrument ghall-Appogg Finanzjarju ghall-Gestjoni tal-
Fruntieri u I-Politika dwar il-Vizi (GU L 251, 15.7.2021, p. 48).

Zvizzera gew konkluzi b’su¢éess bl-inizjalar tal-Ftehim fl-14 ta’ Frar 2023.

FI-10 ta’ Lulju 2023, il-Kummissjoni pprezentat lill-Kunsill proposta ghal decizjoni tal-Kunsill
dwar il-konkluzjoni, fisem 1-Unjoni Ewropea, tal-Ftehim bejn I-Unjoni Ewropea u I-
Konfederazzjoni Zvizzera dwar ir-regoli supplimentari fir-rigward tal-istrument ghall-appogg
finanzjarju ghall-gestjoni tal-fruntieri u l-politika dwar il-vizi, bhala parti mill-Fond ghall-
Gestjoni Integrata tal-Fruntieri.

Fit-28 ta’ Settembru 2023, il-Kunsill adotta Dec¢izjoni dwar l-iffirmar, f’isem 1-Unjoni, tal-
Ftehim bejn 1-Unjoni Ewropea u I-Konfederazzjoni Zvizzera dwar ir-regoli supplimentari fir-
rigward tal-Istrument ghall-Appogg Finanzjarju ghall-Gestjoni tal-Fruntieri u I-Politika dwar
il-Vizi, bhala parti mill-Fond ghall-Gestjoni Integrata tal-Fruntieri, ghall-perjodu 2021-2027.
[1-Ftehim gie ffirmat fit-28 ta’ Novembru 2023 fi Brussell.

Fis-7 ta’ Dicembru 2023, il-Kunsill talab lill-Parlament Ewropew jaghti I-approvazzjoni tieghu
ghall-abbozz ta’ Dec¢izjoni tal-Kunsill dwar il-konkluzjoni tal-ftehim imsemmi hawn fuq.

b. Il-pozizzjoni tar-Rapporteur

L-Istrument ghall-Appogg Finanzjarju ghall-Gestjoni tal-Fruntieri u 1-Politika dwar il-Vizi,
bhala parti mill-Fond ghall-Gestjoni Integrata tal-Fruntieri, jikkostitwixxi strument spe¢ifiku
fil-kuntest tal-acquis ta’ Schengen imfassal biex jizgura gestjoni integrata Ewropea tal-fruntieri
b’sahhitha u effettiva fil-fruntieri esterni, filwaqt li jissalvagwardja l-moviment liberu tal-
persuni, f’konformita shiha mal-impenji tal-Istati Membri u tal-pajjizi assocjati dwar id-
drittijiet fundamentali, u biex jappoggja I-implimentazzjoni u I-modernizzazzjoni uniformi tal-
politika komuni dwar il-vizi, u b’hekk jikkontribwixxi ghall-garanzija ta’ livell gholi ta’ sigurta
fl-Istati Membri u fil-pajjizi assocjati.

Ir-Rapporteur tagbel li I-BMVI joffti l-opportunita li jigu implimentati azzjonijiet b’gestjoni
kondiviza u b’modi ta’ gestjoni diretta u indiretta, u li I-Ftehim ghandu jaghmilha possibbli li
l-implimentazzjoni b’xi wiehed minn dawn il-metodi tkun tista’ titwettaq fl-Izvizzera
f’konformita mal-prin¢ipji u r-regoli tal-UE dwar il-gestjoni u l-kontroll finanzjarji.

Ir-Rapporteur tqis ukoll li, minhabba n-natura specifika tal-acquis ta’ Schengen u l-importanza
tal-applikazzjoni uniformi tieghu ghall-integrita taz-zona Schengen, ir-regoli kollha applikabbli
ghall-gestjoni tal-programmi ghandhom japplikaw ghall-1zvizzera bl-istess mod kif japplikaw
ghall-Istati Membri.

Ir-Rapporteur tqis li 1-konkluzjoni ta’ ftehimiet formali u legalment vinkolanti fil-qafas tal-
kooperazzjoni mal-pajjizi assocjati, ghall-kuntrarju ta’ tipi ohra ta’arrangamenti, hija ta’
importanza kruc¢jali sabiex jigu zgurati t-trasparenza, l-iskrutinju pubbliku u s-sorveljanza
demokratika. Dan huwa partikolarment importanti fir-rigward tal-uzu tal-bagit tal-UE.

Ghandu jkun hemm aktar konformita ma’ dispozizzjonijiet specifi¢i ohra. Bis-sahha tal-
ftehimiet ta’ asso¢jazzjoni ta’ Schengen, 1-1zvizzera jehtigilha tacc¢etta bis-shih il-mizuri tal-
Unjoni, inkluz ir-Regolament BM VI, 1i jizviluppaw jew jibnu fuq l-acquis ta’ Schengen, u tichu
I-mizuri mehtiega biex tizgura l-konformita mad-dispozizzjonijiet rilevanti ghall-gestjoni u I-
kontroll finanzjarji 1i huma stabbiliti fit-TFUE u fil-ligi tal-Unjoni i tislet il-bazi legali taghha

mit-TFUE.

[1-ftehimiet jintrodu¢u wkoll mekkanizmi specifici ghal aggustamenti rapidi ghall-ftehim mal-
Izvizzera, fil-kaz ta’ bidliet fil-legizlazzjoni ewlenija tal-Unjoni rilevanti ghall-
implimentazzjoni, bhar-Regolament Finanzjarju u r-Regolament dwar Dispozizzjonijiet
Komuni. Il-ftehim jizgura wkoll li r-riezami ta’ nofs it-terminu tal-BMVI jqis id-dewmien fil-
partecipazzjoni tal-pajjizi asso¢jati ma’ Schengen.

Barra min hekk, ghall-kontrolli bagitarji u finanzjarji, 1-Istati Membri huma soggetti ghal
obbligi orizzontali (ez. il-kompetenza tal-Qorti tal-Awdituri, tal-Uffic¢ju Ewropew ta’ Kontra
I-Frodi (OLAF), tal-UPPE u tal-Kummissjoni), 1i jigu direttament mit-Trattat jew minn
legizlazzjoni sekondarja tal-Unjoni, inkluz ir-Regolament dwar Dispozizzjonijiet Komuni kif
imsemmi hawn fuq. Dawn l-obbligi japplikaw ipso facto fl-Istati Membri u ghaldagstant
mhumiex stabbiliti fir-Regolament BMVI. Konsegwentement, dawn 1-obbligi jehtieg 11 jigu
estizi ghall-1zvizzera permezz tal-Ftehim ikkonc¢ernat minn din il-proposta.

Fl-ahhar nett, il-ftehim fih ukoll dispozizzjoni dwar is-Sistema Ewropea ta’ Informazzjoni u ta’
Awtorizzazzjoni ghall-Ivvjaggar (ETIAS).

Bhala konkluzjoni, ir-Rapporteur tqis li huwa xieraq li jigi stabbilit Ftehim li jistabbilixxi r-
regoli supplimentari mehtiega ghall-parte¢ipazzjoni tal-Konfederazzjoni Zvizzera fl-Istrument
ghall-Appogg Finanzjarju ghall-Gestjoni tal-Fruntieri u I-Politika dwar il-Vizi (il-“BMVI”)
bhala parti mill-Fond ghall-Gestjoni Integrata tal-Fruntieri ghall-perjodu ta’ programmazzjoni
2021-2027 f’konformita mal-Artikolu 7(6) tar-Regolament (UE) 2021/1148 (ir-“Regolament
BMVTI”).

Fid-dawl ta’ hawn fuq, ir-Rapporteur tirrakkomanda li I-Parlament jaghti I-approvazzjoni
tieghu ghall-abbozz ta’ dec¢izjoni tal-Kunsill u jaghti istruzzjonijiet lill-President tieghu biex
tghaddi 1-pozizzjoni tal-Parlament lill-Kunsill u lill-Kummissjoni, kif ukoll lill-gvernijiet u
lill-parlamenti tal-Istati Membri.

